
I.
INTRODUCTION


Ang mga nilalaman ng Barangay Development Plan na ito ng Barangay Guadalupe ay para sa mga proyekto, programa, mga plano at pagbabago para sa kaunlaran ng barangay sa mga sumusunod pang limang taon.


Ang paghahanda nito ay ang simula ng Social Preparation, sinundan ng Community Orientation na ipaliliwanag sa mga mamamayan at opisyales ng barangay ang mga gagawin o activities.  Nagkakaroon ng Data Gathering sa paggamit ng tools upang malaman ang mga problema at oportunidad ng barangay, nagkaroon ng Data Analysis at sinundan ng Need Identification and Prioritization, gumawa ng Cross Sectoral Data Validation at sinundan ng Community Planning at gumawa ng Vision at Mission, Sectoral Goal and Objectives, Sectoral Strategies and Five Year Development Plan, AOP, AIP.  Sumusunod ang Plan Approval and Adoption at ito ay inaprobahan ng mamamayan ng barangay ang nasabing Barangay Development Plan for five years.


Sinasaklawan ng pagpaplano ang mga sumusunod na sector, una, Land and Water Use, sa ilalim nito makikita ang kasalukuyan at potential na gamit ng lupa at tubig sa barangay, mga programa at proyekto para sa pangangalaga ng ekolohiya, ang likas na yaman ng barangay, kapaligiran, kagubatan, pagmamay-ari ng lupa at pamamahala ng lupa at tubig; Agriculture and Economic Development Sector, sa ilalim nito, malalaman ang pagpapaunlad ng agrikultura, mga serbisyong kaugnay ng agrikultura, kalakalan, mga pananim at puno, mga yamang dagat, mga pamamaraan ng pangingisda at pagsasaka; Human Development Sector, makikita dito ang sitwasyon ng mga kabahuyan, sitwasyon ng kalusugan at nutrisyon, ang populasyon, edukasyon, ang demographic data, tubig at kalinisan, gender concerns at iba pang grupo ng mga organisasyon; Infrastructure Development Sector, na napapaloob na sa iba’t-ibang sector kagaya ng mga structure pang-agrikultura, pang-edukasyon at iba pa; Development Administration, ang kakayahang local na pamamahala sa paghahatid ng batayang serbisyo, mga demokratikong pakikilahok sa pamamahala, kasaysayan ng barangay, pangangalap at pagpaprayoridad ng pondo.


Ang lahat ng sector ay dumaan sa masusuing paghahanap ng mga problema sa pamamagitan ng paglahok ng mga mamamayan at tuwirang paghanap ng solusyon para sa mga problema upang maipaloob sa limang taong pagpaplano ng barangay para sa kabuuang kaunlaran ng pangkasalukuyan ng susunod na henerasyon.


At ang lahat ng ito ay sa pamamagitan ng programa ng ating pamahalaan, at sa walang sawang pagtulong ng mga Non-Government Organization (NGO), People’s Organization (Pos), Helvetas-Philippines, Institute of Politics and Governance (IPG) at ang buong Team ng BDP-PRA mula sa iba’t-ibang samahan mula sa lalawigan ng Palawan, na kanilang isinagawa upang matupad ang aktibidades na ito.


Lahat sila ay kabahagi sa proseso. Sa pamamagitan ng sama-samang pagkalap at pag-analisa ng mga datos at pagprayoridad ng mga problema, nahahasa ang pagiging analitikal at kritikal ng mga taga barangay.  Ang bawat grupong nabanggit ay may mahahalagang impormasyon at datus na nakasama sa pagbuo ng isang tunay at komprehensibong multi-sectoral na barangay development plan ng barangay.


Ang mga tao ay mabibigyan din ng kakayanan, pamamaraan at kapangyarihan para patakbuhin ng maayos ang barangay.  Bilang resulta ang barangay ay patungo sa isang makabuluhang kaunlaran na ang mismong taga barangay ang nagtakda at kumilos para ito ay makamtan.
II.
HISTORY


Batay sa talaan ng kasaysayan at ayon na rin sa mga natatandaan  ng mga mamamayan taong 1930 itinatag ang Barangay Guadalupe, naging barangay ito dahil sa pamilyang Sandoval at Fernandez, ang unang pangalan nito ay “Binalabag”.  Tinawag itong “Binalabag” dahil sa bundok na nakabalagbag.  Noong 1935 nagkaroon dito ng pagmimina.  Ang mga naunang nanirahan sa barangay na ito ay ang pamilyang Rabonga, Labadan, delos Angeles, Apgao at Labanan.  Naitatag ang pamahalaang barangay na ito sa pamumuno ni g. Calexto bilang unang Tenyente del Bario taong 1932-1935, tatlong taon lang siyang nanatili sa kanyang panunungkulan, sinundan naman siya ni G. Santiago Cabebe na nanungkulan bilang isa ring Tinyente del Barrio taong 1935-1937.  Ang iba pang mga taong nanungkulan dito bilang mga Tenyente del Bario at Punong Barangay ay sina: 
	TAON
	TENYENTE DEL BARIO/PUNONG BARANGAY

	1954-1959
	    Vicente Vijar

	1959-1962
	    Santiago Cabebe

	1966-1970
	    Efigenra delos Angeles

	1970-1972
	    Narciso Vijar

	1972-1978
	    Miguel Valones

	1978-1986
	    Godofredo Ormido

	1986-1988
	    Noel Liao

	1988-1989
	    Cleotilde Macanas

	1989-1994
	    Esteban Roxas

	1994-date
	    Luisito Gomez, Sr.



Nakaranas din sila ng mga kalamidad katulad ng bagyong Gilda, at noong taong 1940-1945 nagkaroon ng malaria epidemic sa barangay.

Kasabay ng pagkakatatag ng pamunuang barangay ay ang pagkakaroon ng iba’t-ibang imprastraktura at pagkakaroon ng establisyementong pangkabuhayan.

	TAON
	IMPRASTRAKTURA AT ESTABLISYEMENTO

	1908
	Itinatag ang unang Simbahan

	1948
	Nagsimulang gumawa ng sawali

	1953
	Itinayo ang unang Barangay Hall

	1955
	Nagkaroon ng Kalsada papuntang Bgy. San Nicolas

	1967
	Naipatayo ang Admin. Building at Health Center

	1972
	Nagkaroon ng Handicrafts Business (Basket)

	1974
	Naipatayo ang unang Barangay Stage

	1975
	Nagkaroon ng Elementary School

	1990
	Naipagawa ang Konkretong Kalsada

	1995
	Naitayo ang bagong Barangay Hall

	2005
	Naipagawa ang Basketball Court


III.
BARANGAY PROFILE


A.
LOCATION



Ang Barangay Guadalupe ay isa sa mga barangay na nasasakop ng Munisipyo ng Coron na matatagpuan sa Hilagang bahagi ng lalawigan ng Palawan.  Ito ay isa rin sa malapit sa pinakabayan ng Coron.



Ang barangay ay may kabuuang laki na 3,350.00 hektarya.  Sa Silangan nito ay ang Barangay Poblacion 6, nasa Hilaga naman ang Barangay San Nicolas at Y.K.R. ng Barangay Decalachao, nasa Timog naman nito ang Barangay Bintuan, Poblacion 5 at ang Seashore, sa gawing Kanluran ay ang Barangay Bintuan at Y.K.R.


B. 
DEMOGRAPHY



1.  POPULATION



Ang Barangay Guadalupe ay may kabuuang 1,650 bilang ng mga tao, at ito ay may 335 na pamilya.  Binubuo rin ito ng dalawang purok at 9 na sityo, ito ay ang mga sumusunod:


1)  Purok 1 


-  41 Pamilya


2)  Purok 2


-  37      -do-



3)  Tulawa


-  21      -do-



4)  Bukal-Bukal

-  21      -do-



5)  Deguiboy


-  39      -do-



6)  Abangan


-    7
  -do-



7)  Carmelita


-    5  
  -do-



8)  Demanyang

-  23      -do-



9)  Pinuksulan

-  17
  -do-



10) Sta. Monica

-105      -do-
IV.
SECTORAL ISSUES AND CONCERN


A.  HUMAN DEVELOPMENT SECTOR


1.  EDUCATION



1.1  SITUATION



-  Ang Barangay Guadalupe ay mayroong dalawang paaralan ng elementarya na matatagpuan sa Sitio Sta. Monica at sa barangay proper, mayroon ding dalawang day care centers sa nabanggit na lugar.  May kabuuang 384 estudyante ang mga nag-aaral sa elementarya at day care.  May mga kabataan ding hindi makapag-aral sapagkat walang masakyan dahil sa kalayuan ng kanilang lugar.


1.2  PROBLEMS


-  Ang mga problema ng barangay ay ang hindi na maayos na school building sa nasabing paaralan.  Ang ibang mag-aaral na malayo ang pinanggalingan ay nahihirapang pumasok sapagkat mahirap o walang masakyan, ang ibang mga kabataan ay naglalakad na lamang.  Problema rin nila ang pagpapagawa at pagsasaayos ng day care centers.


1.3  PRIORITY NEEDS


-  Dahil sa mga nabanggit na mga problema na nakasaad sa itaas, kailangan nilang mapababa ang bilang ng mga hindi nag-aaral sa malayong sityo, kailangan ding malaman ng mga magulang ang kanilang pananagutan at magkaroon ng dagdag na kaalaman na ang pag-aaral ay higit na mahalaga para sa mga kabataan. Napagkaisahan din na magkaroon ng parent class ang elementarya at day care at karagdagang guro para sa elementarya.

2.  HEALTH



2.1  SITUATION



-  Ang Barangay Guadalupe ay may kakulangan sa serbisyo sa usaping pangkalusugan, marami ang nangangailangan ng gamot kaya lang walang maibigay ang pamahalaang barangay sa mga mamamayan.  Ang pangunahing sakit na naitala ay ang trangkaso na may kabuuang 44.4% na kadalasan ay dumadapo sa buwan ng Hulyo hanggang Disyembre, sumunod ang pagtatae na nasa 27.40% sa buwan ng Mayo at Agosto, tigdas na may bilang na 3.70% sa buwan ng Abril at Disyembre, malaria na 22.22% ay sa buwan naman ng Disyembre, pinakahuling naitala ay ang beke na may 2.22% (Figure 1).  Karamihan sa mga naninirahan sa barangay ay walang sariling palikuran.  May mga kabataan ding naitala na mga kulang sa timbang.  Karamihan din sa kanila ay walang maayos na tapunan ng basura na samantalang ang Dumping Site ng buong bayan ng Coron ay nasa kanilang barangay.


Figure 1

2.2  PROBLEMS



-  Marami ang nagkakasakit sa dahilang walang maayos at malinis na daloy ng inuming tubig, maruming kapaligiran dahil kulang ang kaalaman sa sanitasyon at kalusugan at higit sa lahat hindi maayos ang tamang gamit sa pagtatapon ng basura.


2.3  PRIORITY NEEDS



-  Mapababa ng 30% ang bilang ng mga nagkakasakit at matugunan ang pangangailangan ng gamot.  Masubaybayan, mapangalagaan  at matutunan ng bawat pamilya ang kanilang pananagutan at magkaroon ng dagdag na kaalaman ukol sa kalusugan.

B.  AGRICULTURE AND ECONOMIC SECTOR


1.  AGRICULTURE



1.1  SITUATION



-  Ang mga magsasaka sa Barangay  ay nasa 60% (Figure 2), ito ang kanilang pangunahing hanapbuhay, ang iba naman ay paghahayupan at pagtatanim ng mga gulay.  Sa pinagkakakitaan, lumalabas na 20% ang pagsasaka (Figure 3) at 25% ng kanilang kinikita ay ginagastos din nila dito.  Malapad ang lupain ng barangay na puwedeng pagtaniman ng mga palay, gulay at prutas.


Figure 2

Figure 3

1.2  PROBLEMS



-  Ngunit isa sa malaking problema na dinaranas nila ay ang kababaan ng ani ng mga magsasaka sa kadahilanang walang sapat na irigasyon at kulang sa kaalaman at kagamitan sa makabagong teknolohiya sa pagsasaka.  Wala ring ahensiyang tumutulong upang mapaganda at mapagyaman ang pagsasaka sa kanilang barangay.



1.3  PRIORITY NEEDS


-  Mapataas ang antas ng kaalaman ng tamang pagsasaka at magamit ang mga makabagong pamamaraan sa pamamagitan ng tulong na magmumula sa ahensiyang pang-agrikultura ng pamahalaan.


2.  MARINE


2.1  SITUATION



-  Sa uri ng hanapbuhay ng mga mamamayan sa Barangay, 5% lamang na pamilya ang mga mangingisda dito (Figure 2), ngunit 26% ang naitalang pangingisda ang pinagkakakitaan (Figure 3).  Gumagastos din sila ng halos 9.5% sa gamit sa pangingisda.  Ang pamamaraan na kanilang ginagamit sa pangingisda ay lambat, bobo, ilaw, pangisda at kawil (Figure 4).  Sa kabuuang bilang ng mga mangingisda ang gumagamit ng de-motor na banka ay 13 lamang samantalang ang de-sagwan ay nasa 40.


Figure 4

2.2  PROBLEMS


-  Mahina ang huli ng isda sa dahilang kulang sa sistema sa pag-aalaga ng isda, humina rin ito dahil nasa malapit lamang ang dump site.  Wala rin silang alam tungkol sa paggawa ng mga alternatibong pamamaraan sa pangisda at ang hindi mahigpit na pagpapatupad ng batas sa pagpuputol ng bakawan.


2.3  PRIORITY NEEDS



-  Ang nakikitang solusyon ng mga mamamayan dito ay ang mahigpit na pagpapatupad ng batas upang mapangalagaan ang kabakawan, magsagawa rin ng mga pagsasanay ukol sa modernong alternatibong pamamaraan sa pangingisda.

C.  INFRASTRUCTURE SECTOR



1.  SITUATION



-  Ang Barangay ay mayroong dalawang barangay hall na matatagpuan sa barangay proper at sa Sitio Sta. Monica, may day care centers, sports facilities tulad ng basketball court, volleyball court, softball diamond at children’s playground.  Ang barangay ay mayroon ding water system na nasa barangay proper, Sitio Sta. Monica at Sitio Tulawa, barangay stage sa barangay proper at Sitio Sta. Monica, barangay office, footbridge at dump site.


2  PROBLEMS



- Walang maayos na water system ang barangay proper at mga sityo, kulang pa ang pagpapabakod ng plaza at school compound.


3.  PRIORITY NEEDS



-  Mapataas ang antas ng imprastraktura ng barangay.  Mabigyan ng sapat at malinis na tubig inumin ang bawat pamilya, mapabakuran ng matibay ang barangay plaza at school compound.


D.  LAND USE SECTOR



1.  SITUATION



-  Ang Barangay ay may apat na gamit at uri ng lupa, ito ay ang residential, forest land, watershed at agricultural land.  Subalit wala pa itong pinagtibay na Land Use Plan.  


2.  PROBLEMS



-  May ibang bahagi pa ang barangay na hindi klasipikado at titulado.  Wala pang Land Use Plan ang barangay at hindi pa tukoy ang hangganan ng watershed at forest land.



3.  PRIORITY NEEDS



-  Magkaroon ng land classification at matukoy ang boundaries ng watershed areas.


E.  DEVELOPMENT ADMINISTRATION SECTOR


1.  SITUATION


-  Ang Barangay ay may 1 Punong Barangay, 7 Sangguniang Barangay Members, 1 SK Chairman, 1 Barangay Treasurer, 1 Barangay Secretary, 7 members of Sangguniang Kabataan, mayroon silang Barangay Tanod na nagpapanatili sa kaayusan/pagpapatupad ng Peace and Order, may mga Lupon Tagapamayapa Members na tumutulong mag-ayos ng mga kaso sa barangay, mga Barangay Health Workers (BHW), Barangay Environment, Agriculture, Nutrition Scholar (BEANS), Volunteer Barangay Sanitary Inspector (VBSI), Barangay Community Organizer (BCO) at Microscopist na katuwang ng mga doctors, nurses at midwives sa pangangalaga sa kalusugan at kapaligiran, may Day Care Workers na nagtuturo sa mga kabataan, may mga Barangay Based Institutions (BBIs) o samahan/organisasyon katulad ng Barangay Peace and Order Committee (BPOC), Barangay Anti-Drug Abuse Council (BADAC), Barangay Physical Fitness and Sports Development Council (BPFSDC), Barangay Solid Waste Management Committee (BSWMC), Barangay Development Council (BDC), Gabay sa Mamamayan Action Center (GMAC), Bayanihan Savings Group (BSG), Barangay Disaster Coordinating Council (BDCC), Barangay Council for the Protection of Children (BCPC) at BFARMC.



2.  PROBLEMS



-  Isa sa mga pangunahing suliranin ng barangay ay ang walang pagkakaisa ng mga mamamayan at ng barangay officials, kulang sila impormasyon at dialogue, ang hindi pagdalo sa mga ipinatatawag na pagpupulong at pagsasanay, hindi sapat na pagbibigay ng basic services at kulang sa pagpapatupad sa tungkulin.



3.  PRIORITY NEEDS


-  Mapataas ang antas ng pagbibigay serbisyo ng mga namumuno at iba pang organisasyon, magkaroon ng sapat na kaalaman at kakayahan para sa kaunlaran, mapataas at madagdagan ang pondo ng barangay upang maisakatuparan ang mga pagsasanay na magpapaunlad ng kaalaman ng bawat mamamayan.
V.  
COMMUNITY VISION


A.  VISION



“Sa taong 2010, ang Barangay Guadalupe ay may 



  mapaglingkod na pamahalaan at nagmamahalang



  mamamayan na may maunlad na kabuhayan, 



  mayamang kalikasan at malinis na kapaligiran”.


B.  MISSION



“Ang pamunuan ng Barangay Guadalupe, mamamayan



  at samahan ng iba’t-ibang sector ay sama-samang


  nagpaplano at nagpapatupad ng mga batas, programa



  at proyektong pangkaunlaran tungo sa matatag na



  kinabukasan”.

